
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
«ԿԱՐԵՆ ԴԵՄԻՐՃՅԱՆԻ ԱՆՎԱՆ ԵՐԵՎԱՆԻ ՄԵՏՐՈՊՈԼԻՏԵՆ»
ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆ
0033,ք․ Երևան, Մարշալ Բաղրամյան պող․ 78, հեռ.` 060469200, ֆաքս` 27 30 97, e-mail: info@yermetro.am
   № 	Ե/39/454-25					                            «____» __________ 2025թ.

«ՎԵԳԱՍ ՄՈԹՈՐՍ» ՍՊԸ-Ի ՏՆՕՐԵՆ
	ՊԱՐՈՆ Ժ. ԱՂԱՍՅԱՆԻՆ
	/ ՀՎՀՀ՝ 01038207, հասցե՝ Երևան, Նոր-Նորք, Նորք թաղա,աս 1-ին նրբանցք 58/2,
	հեռ.՝ +37477882688, էլեկտրոնային հասցե՝ vegasmotors48@gmail.com /
		
	
Հարգելի՛ պարոն Աղասյան,	
		
	Կարեն Դեմիրճյանի անվան Երևանի մետրոպոլիտեն ՓԲԸ-ի կարիքների համար 2024թ. դեկտեմբերի 23-ին հայտարարված ավտոմեքենաների տեխնիկական սպասարկման և վերանորոգման ծառայությունների ձեռքբերման ԵՄ-ԳՀԾՁԲ-24/166 ծածկագրով գնման ընթացակարգի (այսուհետ՝ Ընթացակարգ) շրջանակներում ընտրված (հաղթող) մասնակից է ճանաչվել «Վեգաս Մոթորս» ՍՊԸ-ն և 2025թ. փետրվարի 03-ին Ձեզ հետ կնքվել է ԵՄ-ԳՀԾՁԲ-24/166 ծածկագրով ծառայության մատուցմանպետական գնման պայմանագիր (այսուհետ՝ Պայմանագիր), որի շրջանակներում հետագայում հատկացվել են ֆինանսական միջոցներ և 2025թ. փետրվարի 26-ին կնքվել է ֆինանսական միջոցների հատկացման, օրացուցային գրաֆիկի և վճարման ժամանակացույցի հատկացման համաձայնագիր:	
	Պայմանագրի ծառայության մատուցման ժամկետներում արձանագրվել են խախտումներ և շեղումներ, մասնավորապես Ձեր կողմից Պատվիրատու ընկերության ավտոմեքենայի դիմապակու փոխարինում է իրականացվել և տեղադրվել է օգտագործված դիմապակի, ինչը նկատվել է Պատվիրատուի կողմից և Պատվիրատուի պահանջով փոխարինվել է նորով։ Ինչպես նաև Պատվիրատու ընկերության ավտոմեքենաները այցելել են պայմանագրում նշված գործունեության հասցե՝ հերթական տեխնիկական սպասարկման նպատակով, սակայն պարզվել է, որ տվյալ հասցեում մասնակցի կողմից դադարեցվել է գործունեությունը, ինչի մասին Ձեր կողմից Պայմանագրում փոփոխություն կատարելու մասին առաջարկություն Կարեն Դեմիրճյանի անվան Երևանի մետրոպոլիտեն ՓԲԸ-ին չի ներկայացվել: Վերոնշյալի արդյունքում էլ խախտվել է ԵՄ-ԳՀԾՁԲ-24/166 ծածկագրով ծառայության մատուցման պետական գնման պայմանագրի Հավելված N 1․1-ի 2-րդ կետի պահանջները և խաթարվել է Կարեն Դեմիրճյանի անվան Երևանի մետրոպոլիտեն ՓԲԸ-ին պատկանող մեքենաների բնականոն աշխատանքը:	
		
	Հաշվի առնելով վերոգրյալը, սույնով տեղեկացնում ենք Ձեզ, որ Պայմանագիրը 2025 թվականի հունիսի 25-ից հիմք ընդունելով նույն Պայմանագրի 2-րդ մասի 2.1.3 պայմանները միակողմանի լուծվել է:	
	Միաժամանակ, հայտնում ենք, որ սույն Պայմանագրի շրջանակում սահմանված կարգով Ձեր կողմից ներկայացվել է որակավորման և պայմանագրի կատարման ապահովումներ՝ միակողմանի հաստատված տուժանքների տեսքով, համապատասխանաբար, որակավորման ապահովում՝ 1,050,000.00 (մեկ միլիոն հիսուն հազար) ՀՀ դրամի չափով, և պայմանագրի կատարման ապահովում՝ 700,000.00 (յոթ հարյուր հազար) ՀՀ դրամի չափով: Նշյալ միակողմանի հաստատված տուժանքների տեսքով սահմանված գումարները` չկատարված գումարների չափով, պետք է գանձվի «Վեգաս Մոթորս» ՍՊԸ-ից, մասնավորապես չկատարված գումարների չափով որակավորման ապահովման մասով գանձման ենթակա գումարի չափը կազմում է 1,035,262.05 (մեկ միլիոն երեսունհինգ հազար երկու հարյուր վաթսուներկու ամբողջ հինգ հարյուրերորդական դրամ) ՀՀ դրամ, իսկ պայմանագրի կատարման ապահովման մասով` 690,174.70 (վեց հարյուր իննսուն հազար մեկ հարյուր յոթանասուն չորս ամբողջ յոթ տասնորդական դրամ) ՀՀ դրամ:	
	Տեղեկացնում ենք նաև, որ վերոնշյալի կապակցությամբ Կարեն Դեմիրճյանի անվան Երևանի մետրոպոլիտեն ՓԲԸ-ն դիմել է նաև Ձեր կազմակերպությանը սպասարկող բանկին՝ «ԱՄԵՐԻԱԲԱՆԿ» ՓԲԸ-ին:		
		
	Միաժամանակ հայտնում ենք, որ վերոնշյալ գանձումների անհնարինության դեպքում Կարեն Դեմիրճյանի անվան Երևանի մետրոպոլիտեն ՓԲԸ-ն վերոգրյալի վերաբերյալ տեղեկատվությունը տրամադրելու է լիազորված մարմնին՝ ՀՀ ֆինանսների նախարարությանը, «Գնումների մասին» ՀՀ օրենքի 6-րդ հոդվածի 2-րդ մասով սահմանված պահանջները կիրառելու նպատակով:

Կատարող՝  Վ. Էլոյան
Հեռ. +374 98389689 (ներքին հեռախոսահամար՝ 11)

